QORTI TAL-MAGISTRATI (MALTA)
BHALA QORTI TA’ GUDIKATURA KRIMINALI
MAGISTRAT DR.GABRIELLA VELLA B.A., LL.D.

Kaz. Nru. 7610/2022

I1-Pulizija
(Spettur Lydon Zammit)
(Spettur Stephen Gulia)

Vs

George Galea

IIlum 2 ta’ Frar 2023

I1-Qorti,

Rat l-imputazzjonijiet* dedotti fil-konfront ta’ George Galea ta’ wiehed u hamsin (51)
sena, imwieled fl-20 ta’ Settembru 1971 gewwa Paola, iben George u Evelyn, detentur
tal-Karta ta’ 1-Identita bin-Numru 499671(M):

1.

Talli bejn il-lejl ta’ nhar id-9 ta’ Novembru 2022 u 1-10 ta’ Novembru 2022 gewwa
il-Gzejjer Maltin nagas milli jhares il-kundizzjonijiet imposti fuqu mill-Qorti
Kriminali (Malta) Imhallef Onor. Consuelo Scerri Herrera LL.D., Dip. Matr. (Can),
Ph.D, fid-digriet taghha tal-5 ta’ Ottubru 2022 li bih tat il-helsien mill-arrest
b’diversi kondizzjonijiet;

.U aktar talli fl-istess data, hin, lok u cirkustanzi, nagas milli jhares il-

kundizzjonijiet imposti fuqu mill-Qorti tal-Magistrati (Malta) Magistrat Dr. A.
Micallef Trigona LL.D., b’digriet datat 4 ta’ Lulju 2014 u varjat mill-Qorti Kriminali
Mhallef Dr. Antonio Mizzi fil-21 ta’ Lulju 2014 u varjat mill-Qorti Kriminali
Mhallef Dr. David Scicluna LL.D., li permezz tieghu nghata 1-helsien mill-arrest
b’diversi kondizzjonijiet;

. U aktar talli fl-istess data, hin, lok u cirkustanzi u fiz-zmien ta’ qabel fdawn il-

gzejjer Maltin ghamel uzu jew saq vettura minghajr il-pjanci tan-numri tar-
registrazzjoni jew mhux skond ir-regolamenti tat-traffiku;

1 Fol. 49 u 50 tal-process.



4. U aktar talli fl-istess dati, hinijiet, lok u ¢irkustanzi rrenda ruhu recediv ai termini
ta’ I-Artikolu 49 tal-Kapitolu 9 tal-Ligijiet ta’ Malta permezz ta’ sentenzi moghtija
fil-konfront tieghu, mill-Qrati ta’ Malta, liema sentenzi huma definittivi u ma
jistghux jinbidlu;

Rat it-talba tal-Prosekuzzjoni sabiex f’kaz ta’ htija tirrevoka l-helsien mill-arrest ta’
George Galea u kif ukoll tarrestah mill-gdid;

Rat it-talba ulterjuri tal-Prosekuzzjoni sabiex f’kaz ta’ htija tikkundanna lil George
Galea ghall-hlas ta’ spejjez li jkollhom x’jagsmu mal-hatra ta’ esperti jew periti fil-
proceduri, hekk kif ikkontemplat fl-Artikolu 533 tal-Kapitolu 9 tal-Ligijiet ta’ Malta;

Rat li l-imputat wiegeb li ma huwiex hati ta’ I-imputazzjonijiet dedotti fil-konfront
tieghuz;

Rat id-dokumenti esebiti mill-Prosekuzzjoni markati Dok. “A” u Dok. “B” a fol. 7 sa’
11 tal-process, semghet ix-xhieda ta’ I-Ispettur Lydon Zammit3, ta’ PC479 Frank
Anthony Portelli4 u ta’ PC167 Philip Camilleri> moghtija waqt is-seduta tal-11 ta’
Novembru 2022¢ u rat id-dokumenti esebiti mill-Ispettur Lydon Zammit markati
Dok. “LZX1” sa’ Dok. “LZX3” a fol. 16 sa’ 38 tal-process, semghet ix-xhieda ta’
Stefania Calafato Testa, Assistent Registratur Qrati u Tribunali Kriminali, moghtija
wagqt is-seduti tat-2 ta’ Dicembru 20227 u tas-27 ta’ Dicembru 20228, u rat id-
dokumenti esebiti minnha markati Dok. “SCT” a fol. 55 sa’ 9o tal-process u Dok.
“GVX” a fol. 106 sa’ 120 tal-process, semghet ix-xhieda tas-Supretendent Fabian
Fleri9 u ta’ PS1301 Christian Bonello® moghtija waqt is-seduta tat-2 ta’ Dicembru
2022 u rat id-dokument esebit minn PS1301 Christian Bonello markat Dok. “CBG” a
fol. 98 sa’ 102 tal-process;

Semghet it-trattazzjoni orali da parte tal-Prosekuzzjoni u tad-Difiza;
Rat l-atti kollha tal-kawza;
Ikkunsidrat:

L-imputat ged jigi mixli: (1) talli bejn il-lejl ta’ nhar id-9 ta’ Novembru 2022 u I-10
ta’ Novembru 2022 gewwa 1-Gzejjer Maltin naqas milli jhares il-kundizzjonijiet
imposti fuqu mill-Qorti Kriminali (Malta) Imhallef Onor. Consuelo Scerri Herrera
LL.D., Dip. Matr. (Can), Ph.D, fid-digriet taghha tal-5 ta’ Ottubru 2022 li bih tat il-
helsien mill-arrest b’diversi kondizzjonijiet; (2) u aktar talli fl-istess data, hin, lok u
cirkustanzi, naqas milli jhares il-kundizzjonijiet imposti fuqu mill-Qorti tal-

2Vide verbal tas-seduta tat-2 ta’ Dicembru 2022 a fol. 47 u 48 tal-process.

3 Fol. 12 sa’ 15 tal-process.

4 Fol. 39 sa’ 42 tal-process.

5 Fol. 43 sa’ 45 tal-process.

6 Hawn il-Qorti tosserva li waqt is-seduta tat-2 ta’ Dicembru 2022, id-Difiza ezentat lill-Qorti milli terga’ timsa’ x-xhieda
gia prodotti mill-Prosekuzzjoni sa’ dak l-istadju.

7 Fol. 53 u 54 tal-process.

8 Fol. 105 tal-process.

9 Fol. 91 u 92 tal-process.

10 Fol. 93 sa’ 97 tal-process.



Magistrati (Malta) Magistrat Dr. A. Micallef Trigona LL.D., b’digriet datat 4 ta’ Lulju
2014 u varjat mill-Qorti Kriminali Mhallef Dr. Antonio Mizzi fil-21 ta’ Lulju 2014 u
varjat mill-Qorti Kriminali Mhallef Dr. David Scicluna LL.D., li permezz tieghu
nghata 1-helsien mill-arrest b’diversi kondizzjonijiet; (3) u aktar talli fl-istess data,
hin, lok u cirkustanzi u fiz-zmien ta’ gabel fdawn il-gzejjer Maltin ghamel uzu jew
saq vettura minghajr il-pjanc¢i tan-numri tar-registrazzjoni jew mhux skond ir-
regolamenti tat-traffiku; (4) u aktar talli fl-istess dati, hinijiet, lok u ¢irkustanzi
irrenda ruhu recediv ai termini ta’ I-Artikolu 49 tal-Kapitolu 9 tal-Ligijiet ta’ Malta
permezz ta’ sentenzi moghtija fil-konfront tieghu, mill-Qrati ta’ Malta, liema sentenzi
huma definittivi u ma jistghux jinbidlu.

L-imputat wiegeb li ma huwiex hati ta’ l-imputazzjonijiet dedotti fil-konfront tieghu.

L-Ispettur Lydon Zammit' xehed illi bejn id-9 u [-10 ta’ Novembru, jigifieri bejn
[-Erbgha u I-Hamis, proprjament il-Hamis ghall-habta tas-1:00a.m., kienet sehhet
serqa minn gewwa ufficini li jinsabu H'Attard fejn fiha nsterqu ammont ta’
gojjellerija, madwar €150,000, il-Pulizija kienu ged jinvestigaw dak il-kaz meta xi
hin wara, ghall-habta ta’ xis-2:15a.m., il-Pulizija wagqt li kienu fuq ronda, PC479 u
PC167, innotaw zewgq persuni illi kienu ged jaghmlu uzu minn vettura li ma kellhiex
number plates fugha, jigifieri kienet nieges, fl-inhawi ta’ Haz-Zebbug u ma kellhiex
in-number plates la quddiem u langas wara. B’hekk gam is-suspett ovvjament li, I-
ewwelnett hija llegali li vettura ma jkollhiex il-pjanci mwahhlin u t-tieni haga,
ovvjament, fnofs ta’ lejl meta kienet ghadha kif sehhet serqa fl-istess inhawi, gam
is-suspett li seta’ jkollhom xi involviment fdin is-serqa. Ghalhekk gew imwagqqfa
min-naha tal-Pulizija fejn gew identifikati li z-zewg persuni huma c¢ertu Keith Testa
u certu George Galea fejn huma gew infurmati li kienu qged jigu imwaqqfa ghaliex
kienu minghajr number plates, minhabba s-suspett li setghu kienu involuti fis-serqa
kif ukoll wara li gew identifikati, gew ikkonfermati wkoll li huma z-zewg persunt, li
fost ohrajn, ... is-Sur George Galea ghandu wiehed mill-bail conditions li nghataw
fkawza li jiena wkoll gieghed ufficjal prosekutur u flimkien ghandu kawzi ohra,
ghandu bail conditions ohra separati mill-proceduri li ghaddejji mieghi. ... wara li
nfurmauw lili minhabba i jiena ma kontx uffi¢jal investigattiv fdik is-serqa, izda z-
zewg persuni huma involuti illi ghandhom il-bail conditions mieghi u kien éar li ged
]1ksruhom gejt infurmat jiena ghall-habta tas-02:30a.m. jew it-02: 45a.m. fejn
jiena wkoll lnfurmajthom sabiex jekk rigward is-serqa mhux se jibgghu jinzammu,

Jjibgghu jinzammu rigward il-ksur tal-bail conditions.

L-Ispettur Zammit ipprezenta s-segwenti dokumenti:

« Id-Digriet ghall-Heslien mill-Arrest fl-ismijiet “Il-Pulizija v. George Galea” moghti
mill-Qorti Kriminali fil-5 ta’ Ottubru 202212,

» Id-Digriet ghall-Helsien mill-Arrest moghti mill-Qorti tal-Magistrati (Malta) fl-
ismijiet “Il-Pulizija v. George Galea” u l-varjazzjoni permezz ta’ Digriet datat 21 ta’
Lulju 201413;

1 Xhieda moghtija waqt is-seduta tal-11 ta’ Novembru 2022, fol. 12 sa’ 15 tal-process.
12 Dok. “LZX1” a fol. 16 sa’ 21 tal-process.
13 Dok. “LZX2” a fol. 22 sa’ 37 tal-process.



* L-istqarrija awdjo-viziva ta’ l-imputat4.

PC479 Frank Anthony Portellits xehed illi fl-10 ta’ Novembru 2022 ghall-habta
ta’ 1:30p.m., hu u l-kollega tieghu PC167 rcevew sejha mill-Control Room fir-rigward
ta’ serqa li kienet ghadha kemm sehhet minghand Diamonds & More, H’Attard.
Huwa ddikjara li ahna hrigna u ppruvajna nippreservaw kemm jista’ jkun -
evidenzi li kien hemm. Bdejna nduru ma’ l-akkwati peress illi min kien seraq kien
diga telaq u x’hin bdejna fImdina Road, naraw par zraben fnofs it-triq. Ahna
ssusspettajna li forsi jista’ jkun li ghandu xjagsam mas-serqa u infurmajna lis-
surgent taghna fejn gie fuq il-post u qalilna “Ghalissa ibgghu hawnhekk biex
nippreservaw kemm jista’ jkun l-evidenza”. Fis-siegha u I-hin ghaddiet vettura li
kienet bla pjanéi u sogna warajha ghaliex giena s-suspett illi jista’ jkun li ghandu
xjagsam mas-serga. Innotajna li l-vettura la kellha pjanci fuq quddiem u lanqas
kellha pjanci fuq wara, waqqafniha u sibna liz-zewqg akkuzati li kienu geghdin fil-
vettura. George kien ix-xufier — PC479 Frank Anthony Portelli gharaf lil George
Galea libtwaqgaf minnu dakinhar u li kien ged isuq din il-vettura bhala l-imputat
fdawn il-proceduri — u Keith kien il-passiggier. Minn hemmhekk ahna tlabnihom
id-dettalji u ghidnielhom wiehed wiehed sabiex issirilhom tfittxija ghas-sigurta
taghna, taghhom u anke ta’ terzi. X’hin ghamilna tfittxija, dak il-hin ma sibna xejn
li kien illegali pero fil-vettura, fil-bieba tan-naha tal-passiggier, innotajt illi kien
hemm sikkina u jiena ghidt lil PC167 sabiex jinforma wahda lis-Surgent u jaghtih
naqgra d-dettalji taghhom sabiex nikkonfermaw Ili mhux geghdin fuq ksur ta’ bail
jew xi haga. Minn hemmhekk infurmajna lil PS1301 fejn galilna li dawn geghdin
fuq ksur ta’ bail u sabiex inzommuhom arrestati u li kien se jigi hu sabiex
naghtuhom iktar dettalji ta’ x'inhuma l-conditions tal-bail. Ahna infurmajnithom li
kienu arrestati fuq ksur ta’ bail kif ukoll li nstabet arma bil-ponta li kienet fil-pussess
taghhom. Minn hemmhekk waslet unit ohra u tajnihom id-drittijiet bil-miktub
ghaliex sakemm konna tnejn min-nies gisna m’'ghamilniex tfittxija u ahjar inkunu
tktar biex inkunu safe. Ghamilna search fil-vettura u instabu zewgt iskieken,
instabet gisha mannara tal-laham, tnalja, zewg pari ingwanti, zewg maskri u xi
turnaviti. Waslu tad-distrett u tajna handover minn hemmhekk fejn waslu tas-
SOCO imbaghad jiehdu r-ritratti u jelevaw xi evidenzi u tajna handover lilhom fejn
komplew bl-investigazzjonijiet.

PC167 Philip Camilleri*¢ gharaf illi I-imputat odjern huwa George Galea, detentur
tal-Karta ta’ 1-Identita bin-Numru 499671(M), il-persuna li hu u I-kollega tieghu
waqqfu dakinhar ta’1-10 ta’ Novembru fis-sieghat bikrin ta’ filghodu. Huwa xehed illi
fl-10 ta’ Novembru 2022 hu u I-kollega tieghu PC479 réevew rapport dwar serqa mill-
hanut Diamonds & More H’Attard, x’hin morna ahna, il-hallelin kienu harbu minn
fuq il-post u ahna komplejna bil-patrol taghna. Ahna u telghin direzzjoni mill-
Pitstop ta’ H'Attard direzzjoni lejn ir-Rabat, innotajna xi evidenza fit-triq li kienu
zraben u hsibna li kellhom konnessjoni ma’ dan il-kaz allura waqafna sabiex
nippreservaw l-evidenza. X’hin wagafna nnotajna vettura ta’ I-ghamla Chevrolet
ta’ kulur griz bla pjanci li ghaddiet minn maghna u gajmitilna suspett. Ahna sogna
wara din il-vettura u waqqafniha nagra iktar il-fuq. Issa t-triq ezatt onestament,

14 Dok. LZX3” a fol. 38 tal-process.
15 Xhieda moghtija waqt is-seduta tal-11 ta’ Novembru 2022, fol. 39 sa’ 42 tal-process.
16 Xhieda moghtija waqt is-seduta tal-11 ta’ Novembru 2022, fol.. 43 sa’ 45 tal-process.



Jiena ma sibthiex fuq il-GPS imma din tigi, ir-roundabout li taghti ghas-Saqqajja
biex niftehmu li ghandek minn Haz-Zebbug ghas-Saqqajja, imma third exit tigi,
direzzjoni lejn Bugana, ir-Rabat. Waqgqgajna lil din il-vettura, stagsejnihom ghalfejn
ma kellhomx pjanci, galulna li dawn kienu tilfuhom, tlabnihom id-dettalji taghhom
u tlabnihom johrogu mill-vettura sabiex issir search fughom. Is-search fughom
irrizultat fin-negattiv ghaliex ma sibna xejn. Fil-vettura Imahna sikkina minn
barra u dak il-hin stess infurmajna lis-Surgent ta’ Birkirkara PSi301 biex
jiccekkjalna fuq bail conditions ta’ dawn is-sinjuri w infurmanti li kien hemm ksur
ta’ bail dak il-hin. Qalilna sabiex naghtuhom id-drittijiet taghhom u nfurmajnihom
li geghdin taht arrest fuq ksur ta’ bail conditions, tajnthom id-drittijiet bil-fomm u
bil-miktub iktar tard u s-Surgent qgalilna li gej fuq i-post.

PS1301 Christian Bonello'” xehed illi fl-10 ta’ Novembru 2022, 1-Ghassa tad-
Distrett ta’ Birkirkara gew infurmati li kienet ghadha kemm sehhet serqa minn
gewwa stabbiliment tal-gojellerija fi Triq I-Imdina, H’Attard. Wara li huwa lesta mill-
investigazzjonijiet preliminari dwar din 1-allegata serqa, gie nfurmat mill-Pulizija ta’
I-RIU li waqgqfu vettura bla pjanci li kienet fi Triq I-Imdina, iktar ‘l fuqg minn dan -
istabbiliment biex niftehmu, li taghti ghal taht l-Imdina. Li dawn, x’hin ghamlulhom
anke tfittxija, sabu wkoll oggetti simili li jistghu jintuzaw ghar-reati bhal dawn u
cioe serq. Jiena mort fuq il-post minhabba li setghu jigu linkjati dawn it-tnejn min-
nies ta’ din is-serqa. Fuq il-post jiena rajt vettura bla pjanci u zewg persuni li kienu
diga arrestati. Din il-vettura, fuq quddiem, jien innotajtilha daqqa, rajt it-tonda u
cioe l-licenzja tac-cirkolazzjoni li s-serial number taghha kien 1521404 u n-numru
tar-registrazzjoni RQZ-064 li s-serial number u qed nikkwota mill-okkerrenza illi
ghamilt jiena stess hija 1601733 u 1601734. Kif spjegajt, jiena kont avvicinajt lil
dawn iz-zewg persuni illi kienu arrestati illi gew identifikati, li aktar tard anke bis-
sistema ta’ [-NPS, gew ikkonfermati li huma s-Sur George Galea, detentur tal-Karta
ta’ I-Identita numru 499671(M) u s-Sur Keith Testa detentur tal-Karta ta’ I-Identita
numru 901(L) - ix-xhud gharaf lill-imputat bhala George Galea imsemmi minnu fix-
xhieda tieghu. Malli jiena ergajt avvicinajt lil dawn iz-zewg persuni permezz tal-
fomm fil-presenza tal-kollega tieghi 1027, tajthom id-drittijiet kollha legali
taghhom fosthom ta’ l-avukat, fejn dawn infurmajthom illi geghdin arrestati fuq
suspett allegat ta’ din is-serqa. Minn hemmhekk, jiena staqstejthom minn fejn
ghaddew u huma ghamlu stqarrija zghira jigifieri tal-kliem li qieghed mitkub fuq
dan l-okkorrenza - Dok. “CBG” a fol. 98 sa’ 102 tal-process - u cioé qaluli u spjegawli
minn fejn ghaddew u staqsejthom jekk dawn jiffirmawx go xi ghassa jew inkella
ghandhomx xi kundizzjonijiet mill-Qorti imposti fughom. It-tnejn li huma wiegbu
illi iva, suppost kienu qeghdhin gewwa dak il-hin u l-iskuza taghhom kienet illi
kellhom imorru I-Imgarr sabiex jassistu lit-tifla jew lil xi hadd jigi minnhom u jien
ikkonfermajt dan billi ¢empilt l-ghassa tal-Hamrun peress illi huma qalu illi
jiffirmaw gol-ghassa tal-Hamrun u ikkonfermajt illi s-Sur Testa jiffirma fuq bail
book numru 8 ta’ l-ghassa tal-Hamrun u s-Sur Galea jiffirma fuq bail book numru
1.

PS1301 Christian Bonello kkonferma li l-imputat u t-terza persuna li kellu mieghu
tgaffu mill-Pulizija ghall-habta tas-2:00a.m. ta’ I-10 ta’ Novembru 2022.

17 Xhieda moghtija waqt is-seduta tat-2 ta’ Dicembru 2022, fol. 93 sa’ 97 tal-process.



Stefania Calafato Testa'8, Assistent Registratur Qrati u Tribunali Kriminali,
ipprezentat id-Digriet ghall-Helsien mill-Arrest u varjazzjonijiet relattivi moghtija
fil-proceduri fl-ismijiet “Il-Pulizija v. George Galea” Kump. Nru. 690/2013, ikoll
flimkien markati Dok. “SCT” a fol. 55 sa’ 90 u Dok. “GVX” a fol. 106 sa’ 120 tal-
process.

Essenzjalment ipprezentat:

« Id-Digriet ghall-Heslien mill-Arrest fl-ismijiet “Il-Pulizija v. George Galea” datat 4
ta’ Lulju 2014 pronuncjat mill-Qorti tal-Magistrati (Malta);

» Id-Digriet ta’ varazzjoni tal-kondizzjonijiet ghall-Helsien mill-Arrest fl-ismijiet “II-
Pulizija v. George Galea” moghti mill-Qorti Kriminali fil-21 ta’ Lulju 2014;

* Id-Digriet dwar plegg tajjeb li jobbliga ruhu bil-miktub ghas-somma ta’ €30,000
moghti mill-Qorti Kriminali fit-28 ta’ Novembru 2014;

» Id-Digriet dwar plegg idoneju li jobbliga ruhu bil-miktub ghas-somma ta’ €30,000
moghti mill-Qorti tal-Magistrati (Malta) Bhala Qorti Istruttorja datat 16 ta’
Dicembru 2014;

» Id-Digriet ta’ varazzjoni tal-kondizzjonijiet ghall-Helsien mill-Arrest fl-ismijiet “II-
Pulizija v. George Galea” moghti mill-Qorti tal-Magistrati (Malta) Bhala Qorti
Istruttorja fit-23 ta’ April 2015; u

» Id-Digriet ta’ varazzjoni tal-kondizzjonijiet ghall-Helsien mill-Arrest fl-ismijiet “II-
Pulizija v. George Galea” moghti mill-Qorti tal-Magistrati (Malta) Bhala Qorti
Istruttorja datat 29 ta’ Jannar 2016.

Hija xehdet illi 1-proceduri fl-ismijiet “Il-Pulizija v. George Galea” Kump. Nru.
690/2013 ghadhom pendenti u I-kondizzjonijiet ghadhom in vigore. Xehdet ukoll illi
il-kondizzjonijiet ghall-Helsien mill-Arrest moghtija mill-Qorti Kriminali fil-5 ta’
Ottubru 2022 fil-kuntest tal-proceduri fl-ismijiet “Il-Pulizija v. George Galea”
ghadhom in vigore wkoll.

Is-Supretendent Fabian Fleri9 ikkonferma li I-kondizzjonijiet ghall-helsien mill-
arrest moghtija bid-Digriet tal-Qorti tal-Magistrati (Malta) datat 4 ta’ Lulju 2014 u 1-
varjazzjonijiet relattivi — ossia Dok. “SCT” a fol. 55 sa’ 90 tal-process — inghataw fil-
konfront ta’ George Galea, l-imputat fdawn il-proceduri. Ikkonferma li il-proceduri
li ghalihom japplikaw tali kondizzjonijiet ghall-helsien mill-arrest u varjazzjonijiet
relattivi ghadhom pendenti u li l-kondizzjonijiet in kwistjoni bil-varjazzjonijiet
relattivi ghadhom in vigore.

Mill-provi prodotti mill-Prosekuzzjoni u kuntrarjament ghal dak sottomess mid-
Difiza waqt it-trattazzjoni, jirrizulta li l-imputat, flimkien ma’ terza persuna, ossia
certu Keith Testa, twaqggaf mill-Pulizija ta’ 1-RIU, u cioe PC479 Frank Anthonty
Portelli u PC167 Philip Camilleri, nhar 1-10 ta’ Novembru 2022 ghall-habta tas-
2:20a.m., waqt li kienu f'vettura minghajr il-pjanci tar-registrazzjoni.

18 Xhieda moghtija waqt is-seduta tat-2 ta’ Dicembru 2022, fol. 53 u 54 tal-process u xhieda moghtija waqt is-seduta tas-
27 ta’ Dicembru 2022, fol. 105 tal-process.
19 Xhieda moghtija waqt is-seduta tat-2 ta’ Dicembru 2022, fol. 91 u 92 tal-process.



Ghalkemm id-Difiza ssottomettiet illi 1-Prosekuzzjoni ma rnexxilhiex tistabilixxi u
tipprova lil hinn minn kull dubju ragonevoli 1-hin li fih l-imputat twaqqaf u dana
ghaliex, dejjem skond id-Difiza, l-Ispettur Lydon Zammit semma Il-hin tas-
2:30/2:45a.m., filwaqt li 1-Uffi¢jali ta’ I-RIU PC479 Frank Anthony Portelli u PC167
Philip Camilleri jsemmu I-hin tas-1:30a.m., u addirittura r-Rapport tal-Pulizija esebit
minn PS1301 Christian Bonello jsemmi I-hin tas-2:20a.m., meta l-provi prodotti jigu
kkunsidrati b'mod akkurat u mhux b’'mod superfi¢jali jew addirittura distort,
jirrizulta li dak sottomess mid-Difiza ma huwiex assolutament minnu.

Huwa veru li 1-Uffi¢jali ta’ 1-RIU jsemmu Il-hin tas-1:30a.m., izda mix-xhieda
taghhom jirrizulta li dan kien il-hin li huma gew infurmati bis-serqa fl-istabbiliment
Diamonds & More gewwa H’Attard. Dejjem mix-xhieda taghhom jirrizulta li huma
raw lill-imputat u lit-terza persuna li kien mieghu ghaddejjin fvettura minghajr
pjanci iktar tard waqt li kienu ged jaghmlu ronda fl-inhawi bhala parti mill-
investigazzjonijiet preliminari dwar l-allegata serqa. Mir-Rapport tal-Pulizija
imbaghad jirrizulta kjarament li I-Uffi¢jali tal-Pulizija waqqfu lill-imputat u lit-terza
persuna li kien hemm mieghu ghall-habta tas-2:20a.m. Huwa dan il-hin li fih
twaqqgaf l-imputat u mhux is-1:30a.m. Ghalkemm huwa veru wkoll li I-Ispettur Lydon
Zammit semma’ 1-hin ta’ bejn is-2:30a.m./2:45a.m., minn qari akkurat tax-xhieda
tieghu jirrizulta li dan huwa l-hin meta hu gie nfurmat dwar l-arrest ta’ l-imputat u
tat-terz u mhux il-hin li fih twaqqfu l-imputat u t-terza persuna li kien hemm mieghu.

Kuntrarjament ukoll ghal dak sottomess mid-Difiza waqt it-trattazzjoni, mill-provi
prodotti mill-Prosekuzzjoni, senjatament mix-xhieda ta’ PC479 Frank Anthony
Portelli, jirrizulta li s-sewwieq tal-vettura fil-fatt kien l-imputat George Galea. Ix-
xhieda ta’ PC479 Frank Anthony Portelli ma giet kontradetta jew imxejna bl-ebda
mod u I-Qorti ma ghandha l-ebda raguni ghalfejn ma temmnux.

Stabbiliti dawn il-fatti 1-Qorti ser tghaddi biex tikkonsidra l-imputazzjonijiet dedotti
fil-konfront ta’ I-imputat.

Imputazzjonijiet:

Bl-ewwel u t-tieni imputazzjoni dedotti kontrih, l-imputat ged jigi mixli li: (1)
bejn il-lejl ta’ nhar id-9 ta’ Novembru 2022 u l-10 ta’ Novembru 2022 gewwa 1-Gzejjer
Maltin naqas milli jhares il-kundizzjonijiet imposti fuqu mill-Qorti Kriminali (Malta)
Imhallef Onor. Consuelo Scerri Herrera LL.D., Dip. Matr. (Can), Ph.D, fid-digriet
taghha tal-5 ta’ Ottubru 2022 li bih tat il-helsien mill-arrest b’diversi kondizzjonijiet;
(2) u aktar talli fl-istess data, hin, lok u ¢irkustanzi, nagas milli jhares il-
kundizzjonijiet imposti fuqu mill-Qorti tal-Magistrati (Malta) Magistrat Dr. A.
Micallef Trigona LL.D., b’digriet datat 4 ta’ Lulju 2014 u varjat mill-Qorti Kriminali
Mhallef Dr. Antonio Mizzi fil-21 ta’ Lulju 2014 u varjat mill-Qorti Kriminali Mhallef
Dr. David Scicluna LL.D., li permezz tieghu nghata 1-helsien mill-arrest b’diversi
kondizzjonijiet.

Id-Digriet ghall-Helsien mill-Arrest moghti mill-Qorti Kriminali fil-5 ta’ Ottubru
2022, ossia vera kopja tieghu, gie esebit mill-Ispettur Lydon Zammit bhala Dok.
“LZX1” a fol. 16 sa’ 21 tal-process, u gie kkonfermat bhala tali u li ghadu in vigore

mill-Assistent Registratur Qrati u Tribunali Kriminali Stefania Calafato Testa. L-
Ispettur Zammit ikkonferma wkoll li dak id-Digriet inghata fi proceduri ohra fil-
konfront ta’ l-imputat fdawn il-proceduri, fliema proceduri huwa I-Uffi¢jal
Prosekutur.

Wahda mill-kondizzjonijiet imposti f'dak id-Digriet, ossia 1-kondizzjoni numru 6,
hija li huwa, ossia l-imputat, ghandu jirtira fir-residenza tieghu mhux aktar tard
mill-20:00p.m. u li ma johrogx qabel is-7:00a.m. ta’ l-ghada filghodu. Fid-dawl tal-
provi prodotti mill-Prosekuzzjoni fdawn il-proceduri, jirrizulta lil hinn minn kull
dubju ragonevoli li l-imputat effettivament kiser din il-kondizzjoni partikolari ta’ dan
id-Digriet ghall-Helsien mill-arrest u ghaldagstant ghandu jinstab hati ta’ l-ewwel
imputazzjoni dedotta fil-konfront tieghu.

Id-Digriet ghall-Helsien mill-Arrest moghti mill-Qorti tal-Magistrati (Malta) fl-4 ta’
Lulju 2014, bil-varazzjonijiet relattivi, gie esebit in vera kopja mill-Assistent
Registratur Qrati u Tribunali Kriminali Stefania Calafato Testa bhala Dok. “SCT” a
fol. 55 sa’ 9o tal-process. Hija esebiet ukoll bhala Dok. “GVX” a fol. 106 sa’ 120 tal-
process, varjazzjoni fil-hin tar-rinkazar moghtija b’Digriet datat 29 ta’ Jannar 2016.
Tali Digriet inghata wara talba ta’ George Galea biex inter alia il-hin tar-rinkazar
tieghu jigi estiz sas-2:00a.m. kuljum in vista tal-fatt li kien sab xoghol. Bid-Digriet
tad-29 ta’ Jannar 2016, il-Qorti tal-Magistrati (Malta) Bhala Qorti Istruttorja,
presjeduta mill-Magistrat Dr. Antonio Micallef Trigona, lagghet it-talba b'dana [i
tvarja l-kundizzjoni tar-rinkazar, b’dan illi ma tkunx tapplika meta l-imputat ikun
fuq xoghol max-xhud, b’dan ukoll li fkaz bhal dan ikun tenut, jirrinkaza mhux aktar
tard mis-2:15a.m.

L-Assistent Registratur Qrati u Tribunali Kriminali Stefania Calafato Testa
ikkonfermat li I-proceduri li b’rabta maghhom inghataw dawn id-Digrieti ghadhom
pendenti u li 1-kondizzjonijiet ghall-helsien mill-arrest, kif varjati, ghadhom in
vigore. Is-Supretendent Fabian Fleri kkonferma li d-Digriet ta’ 1-4 ta’ Lulju 2014 u 1-
varjazzjonijiet ghall-istess inghataw fil-konfront ta’ l-imputat odjern fi proceduri
ohra kontra tieghu fejn hu, ossia s-Supretendent Fleri, huwa Uffi¢jal Prosekutur.

Fir-rigward ta’ din l-imputazzjoni partikolari, ghalkemm id-Difiza sahqet hafna fuq
l-interpretazzjoni li ghandu jinghata d-Digriet tad-29 ta’ Jannar 2016, il-fatt hu li
tithmu kif tithmu tali Digriet, ossia jekk l-imputat kellux jirrinkaza fis-2:15a.m. biss
meta jkun xoghol ma’ Orsini jew inkella setghax jirrinkaza fis-2:15a.m. kuljum, mill-
provi prodotti fil-kaz in ezami jirrizulta li nhar 1-10 ta’ Novembru 2022 l-imputat
instab barra fit-triq li taghti ghal Bugana direzzjoni lejn ir-Rabat fis-2:20a.m. u
ghaldagstant fi¢-¢cert ma kienx jinsab id-dar tieghu kif invece kellu jkun. Dan ifisser
ghalhekk li I-imputat palezament kiser il-kondizzjoni tar-rinkazar fid-Digriet ghall-
Helsien mill-Arrest moghti fl-4 ta’ Lulju 2014, kif varjata bid-Digriet tad-29 ta’
Jannar 2016. Minn dan jirrizulta ghalhekk, lil hin minn kull dubju ragonevoli 1-
imputat ghandu jinstab hati wkoll tat-tieni imputazzjoni dedotta fil-konfront tieghu.

Bit-tielet imputazzjoni l-imputat ged jigi mixli li, u aktar talli fl-istess data, hin,
lok u cirkustanzi u fiz-zmien ta’ gabel fdawn il-gzejjer Maltin ghamel uzu jew saq



vettura minghajr il-pjan¢i tan-numri tar-registrazzjoni jew mhux skond ir-
regolamenti tat-traffiku.

Ghalkemm id-Difiza tikkontendi li din l-imputazzjoni ma tistax tigi milqugha ghaliex
il-vettura in kwistjoni ma gietx esebita bhala prova fdawn l-atti, il-Qorti
assolutament ma tagbilx in kwantu ghandha x-xhieda ta’ ben tlett uffic¢jali tal-
Pulizija, ossia ta’ PC479 Frank Anthony Portelli, PC167 Philip Camilleri u ta’ PS1301
Christian Bonello, li kollha jikkonfermaw li l-vettura in kwistjoni, misjuga mill-
imputat hekk kif xehed PC479 Frank Anthony Portelli, kienet minghajr il-pjanci tar-
registrazzjoni. Ix-xhieda ta’ dawn it-tlett uffi¢jali tal-Pulizija ma giet kontradetta bl-
ebda mod u ghaldagstant il-Qorti ma ssib l-ebda raguni ghalfejn ma ghandhiex
temminhom.

Id-Difiza tikkontendi wkoll li I-imputat ma jistax u ma ghandux jinstab hati ta’ din 1-
imputazzjoni ghar-raguni li ma giex ippruvat min kien id-detentur tal-licenzja. Fil-
fehma tal-Qorti tali sottomissjoni hija totalment irrelevanti ghar-reat in kwistjoni.

Ir-Regolament 32(1) tar-Regolamenti dwar ir-Registrazzjoni u Li¢enzjar ta’ Vetturi
bil-Mutur, Legislazzjoni Sussidjarja 368.02, jipprovdi li [-Awtorita ghandha taghti
lid-detentur ta’ licenza ta’ vettura bil-mutur zewg pjanci tar-registrazzjoni li jkunu
juru l-marka tar-registrazzjoni ta’ dik il-vettura mal-hlas ta’ kemm jiswew dawk
il-pjanci kif hemm provdut fl-Ewwel Skeda. Ir-Regolament 32(4) tal-Legislazzjoni
Sussidjarja 368.02 jipprovdi li meta dawn il-pjanci godda jinghataw lid-detentur
tal-licenza, dan ghandu jiehu hsieb i jitwahhlu minnufih b’'mod sigur ghas-
sodisfazzjon tal-Awtorita mal-vettura li ghaliha jirreferu, wahda fug quddiem u
wahda fuq wara tal-vettura fdik il-pozizzjoni li kull ittra u ¢ifra fuq il-pjancéa jkunu
fpozizzjoni vertikali, jidhru tajjeb u jingharfu sew... Ir-Regolament 32(7) ta’ I-
imsemmija Legislazzjoni Sussidjarja jipprovdi ulterjorment illi kull vettura bil-
mutur li tkun wieqfa jew misjuga minghajr ma jkollha l-pjanéi msemmija
Jis-subregolament (1) jew pjancéi mahruga minn xi awtorita kompetenti ohra fil-
kaz ta’ vetturi mdahhla temporanjament f Malta ghandha titqies bhala vettura
li ma jkollhiex licenza>°.

L-Artikolu 15(1)(a) tal-Kap.65 tal-Ligijiet ta’ Malta jipprovdi li: Kull min - (a) isuq
vettura bil-mutur jew vettura ohra minghajr licenza tas-sewqan jew vettura
bil-mutur jew vettura ohra i ma jkollhiex licenza?', jew isugha b'nuqqas ta’
kont, bi traskuragni, jew b'mod perikoluz, izda ma tkun mehtiega ebda licenza
dwar bicycle ... ikun hati ta’ reat u jehel, meta jinsab hekk hati, il-piena tal-multa
ta’ mhux izjed minn elf u mitejn euro (€1,200) jew tal-prigunerija ta’ mhux izjed
minn sena.

Minn dawn id-disposizzjonijiet tal-Ligi jirrizulta b'mod car li fil-kaz ta’ sewqan ta’
vettura minghajr pjanci ta’ registazzjoni, ergo minghajr licenza ai termini tal-Ligi,
huwa min ikun effettivament qed isuq tali vettura li ghandu jinstab responsabbli ghal
tali agir u konsegwenti reat, irrispettivament minn min jista’ jkun id-detentur tal-

20 Enfasi tal-Qorti.
21 Enfasi tal-Qorti.



licenza ta’ dik il-vettura. Ladarba kien l-imputat li nstab qed isuq vettura minghajr il-
pjanci tar-registrazzjoni, ghandu jkun l-istess imputat li jirrispondi ghall-agir tieghu.

Id-Difiza tikkontendi wkoll li I-imputat fi kwalunkwe kaz ma ghandux jinstab hati
tat-tielet imputazzjoni dedotta fil-konfront tieghu ghar-raguni li I-pjanci tar-
registrazzjoni tal-vettura in kwistjoni fl-ahhar mill-ahhar instabu gewwa l-vettura
stess. Frankament il-Qorti tqis li tali sottomissjoni lanqgas jisthoqqilha
konsiderazzjoni u hija addirittura turija ta’ nuqqas ta’ rispett lejn din il-Qorti ghar-
raguni li l-interpretazzjoni semplicistika u frankament bla sens moghtija mid-Difiza
tmur ghal kollox kontra dak provdut fil-Ligi, u cioe li I-pjanci tar-registrazzjoni jridu
jkunu mwahhla fuq il-vettura fejn jidhru u mhux mizmuma gewwa l-vettura fejn ma
jidhrux!

Fid-dawl ta’ dan kollu appena osservat ghalhekk il-Qorti tqis li 1-Prosekuzzjoni
irnexxiela tipprova lil hinn minn kull dubju ragonevoli 1i l-imputat huwa hati tat-
tielet imputazzjoni dedotta fil-konfront tieghu wkoll.

I1-Qorti zzid tghid li sejbien ta’ htija ghat-tielet imputazzjoni jissarraf fi ksur ulterjuri
tal-kondizzjonijiet ghall-helsien mill-arrest moghtija fil-konfront ta’ I-imputat bid-
Digriet tal-Qorti Kriminali datat 5 ta’ Ottubru 2022 u bid-Digriet tal-Qorti tal-
Magistrati (Malta) datat 4 ta’ Lulju 2014, kif insegwitu varjat. In effetti entrambe 1-
imsemmija Digrieti fihom kondizzjoni li tipprovdi li l-imputat ma ghandux
jikkommetti delitt iehor ta’ natura volontarja waqt li jkun mehlus mill-arrest -
Kondizzjoni Numru 4 fid-Digriet tal-5 ta’ Ottubru 2022 u Kondizzjoni Numru 4 fid-
Digriet ta’ 1-4 ta’ Lulju 2014. Una volta l-imputat ged jinstab hati tat-tielet
imputazzjoni dedotta fil-konfront tieghu, jsegwi li huwa kiser l-imsemmija
kondizzjonijiet fid-Digrieti ta’ 1-4 ta’ Lulju 2014, anke kif in segwitu varjat, u tal-5 ta’
Ottubru 2022 u in bazi ghal dan ukoll ghandu jinstab hati ta’ l1-ewwel u t-tieni
imputazzjoni dedotti fil-konfront tieghu.

Bir-raba’ imputazzjoni dedotta fil-konfront tieghu l-imputat qed jigi mixli talli, u
aktar talli fl-istess dati, hinijiet, lok u ¢irkustanzi rrenda ruhu recediv ai termini ta’ 1-
Artikolu 49 tal-Kapitolu 9 tal-Ligijiet ta’ Malta permezz ta’ sentenzi moghtija fil-
konfront tieghu, mill-Qrati ta’ Malta, liema sentenzi huma definittivi u ma jistghux
jinbidlu.

Fir-rigward ta’ din l-imputazzjoni, il-Qorti tosserva li huwa prinéipju assodat fis-
sistema guridika nostrali li ghalkemm il-fedina penali tista’ tittiehed in
konsiderazzjoni mill-Qrati ta’ Gustizzja Kriminali biex ikunu jistghu jikkalibraw il-
piena, l-imputazzjoni tar-recidiva dejjem tinnecessita li ssir il-prova tal-kundanna
jew kundanni precedenti; tali prova ssir permezz ta’ kopja legali tas-sentenza jew
sentenzi precedenti kif ukoll billi jigi ppruvat a sodisfazzjoni tal-qgorti - permezz ta’
xhieda jew minn ezami ta’ l-istess sentenza jew sentenzi (jekk din jew dawn tkunu
jaghtu l-konnotati mehtiega tal-persuna ikkundannata) jew minn ezami ta’ l-atti
tal-kawza ta’ dik is-sentenza jew ta’ dawk is-sentenzi precedenti - li dawk is-
sentenzi jirreferu ghall-persuna li tkun ged tigi akkuzata bir-recidiva22.

22 ]-Pulizija v. Paul Abela, deciza mill-Qorti ta’ 1-Appell Kriminali fl-10 ta’ Settembru 2004 u II-Pulizija v. Joseph Grech,
deciza mill-Qorti ta’ I-Appell Kriminali fit-28 ta’ Gunju 2017.

Fil-kaz in ezami tali prova ma saritx da parte tal-Prosekuzzjoni u ghaldagstant 1-
imputat ma jistax u ma ghandux jinstab hati tar-raba’ imputazzjoni dedotta fil-
konfront tieghu.

Piena:

Ghall-finijiet ta’ piena 1-Qorti hadet in konsiderazzjoni n-natura ta’ I-imputazzjonijiet
dedotti fil-konfront ta’ I-imputat, ossia ta’ 1-ewwel, it-tieni u t-tielet imputazzjoni, li
taghhom ghandu jinstab hati. Hadet in konsiderazzjoni wkoll il-fatt li partikolarment
fil-kaz ta’ Digriet ghall-Heslien mill-Arrest minnhom, ossia dak moghti mill-Qorti
Kriminali fil-5 ta’ Ottubru 2022, l-imputat kiser il-kondizzjonijiet ghall-heslien mill-
arrest imposti fuqu fi zmien ferm qasir, ossia fi ftit iktar minn xahar mill-ghoti ta’ dak
id-Digriet. Ghall-Qorti dan ifisser li l-imputat ma huwiex affattu dispost li joqghod
ghal kondizzjonijiet imposti fuqu u li l-istess imputat ma huwiex affattu affidabbli u
b’hekk ma jaghtix il-garanziji mehtiega biex wiehed jibga’ jibbenefika mill-helsien
mill-arrest hekk koncess lilu.

Decide:

Ghal dawn ir-ragunijiet il-Qorti, filwaqt li ma ssibx lill-imputat hati tar-raba’
imputazzjoni dedotta fil-konfront tieghu u b’hekk tilliberah minnha, wara li rat u
ikkunsidrat 1-Artikoli 17(b), 31, 579(2) tal-Kap.9 tal-Ligijiet ta’ Malta, 1-Artikolu
15(1)(a) tal-Kap.65 tal-Ligijiet ta’ Malta u r-Regolament 32(1)(4)(7) tal-Legislazzjoni
Sussidjarja 368.02, qged issib lill-imputat hati ta’ l-ewwel, it-tieni u t-tielet
imputazzjonijiet dedotti fil-konfront tieghu u tikkundannah ghall-perijodu ta’ sena
(1) prigunerija effettiva.

Ai termini ta’ I-Artikolu 579(2) tal-Kap.9 tal-Ligijiet ta’ Malta, il-Qorti tordna 1-
konfiska tas-segwenti ammonti:

» Tas-somma ta’ elfejn Euro (€2,000) u tas-somma ta’ hamest elef Euro (€5,000)
imposti rispettivament bhala depozitu u garanzija bid-Digriet ghall-Helsien mill-
Arrest moghti mill-Qorti Kriminali fil-5 ta’ Ottubru 2022; u

» Tas-somma ta’ tlett elef Euro (€3,000) mis-somma ta’ tletin elf Euro (€30,000)
imposta bhala depozitu bid-Digriet ghall-Helsien mill-Arrest moghti mill-Qorti tal-
Magistrati (Malta) fl-4 ta’ Lulju 2014.

Ai termini ta’ 1-Artikolu 579(3) tal-Kap.9 tal-Ligijiet ta’ Malta, tilga’ t-talba ta-
Prosekuzzjoni u tirrevoka l-helsien mill-arrest moghti lill-imputat bis-sahha tad-
Digriet moghti mill-Qorti Kriminali datat 5 ta’ Ottubru 2022 u tad-Digriet moghti
mill-Qorti tal-Magistrati (Malta) datat 4 ta’ Lulju 2014, kif varjat bid-Digrieti tal-
Qorti Kriminali datati 21 ta’ Lulju 2014 u 28 ta’ Novembru 2014 u bid-Digrieti tal-
Qorti tal-Magistrati (Malta) bhala Qorti Istruttorja datati 16 ta’ Dicembru 2014, 23
ta’ April 2015 u 29 ta’ Jannar 2016, u tordna l-arrest mill-gdid ta’ I-imputat.

Al termini ta’ 1-Artikolu 15(3) tal-Kap.65 tal-Ligijiet ta’ Malta, il-Qorti tikswalifika lill-
imputat milli jkollu jew milli jikseb licenza tas-sewqan ghall-perijodu ta’ sena (1)
dekoribbli mid-data ta’ din is-sentenza.

Peress illi fdawn il-proceduri ma gew nominati l-ebda Esperti u/jew Periti, il-Qorti

tastjeni milli tieghu konjizzjoni tat-talba tal-Prosekuzzjoni bbazata fuq I-Artikolu 533
tal-Kap.9 tal-Ligijiet ta’ Malta.

MAGISTRAT

DEPUTAT REGISTRATUR

